
Yesusdi er wepra deiamu nyapu tep upepu. “Sundi 
mambul kange doupra dipru pu men jenkamsere. Allah 
tep, ‘Erdi melimkamser’ tenen, teka tenepra sun kange 
dipru er deiki derinkamrume. Tonda ange utopu, ne tep, 
‘Erdi melimkamser’ tenen, teka tenepra, sun kange 
dipru ne deiki 
derinkamnerume.” 



“Ne nai kure ati pumda, ati yuk-yuk wilipra ati weika di 
keteneiamu. Ati weik men kamtu teptoda, konum 
peamsetene. Neda, ne nai ati benedi, sun ati tep 
keteneipkamsene. Sun ati ketenepra benkamna cadi, 
tek sisi kange di ton cap doryankamsene.” 



“Ada, ‘Ne cap, ne nyapu cap, tenpaipu kikiman pio 
kunkamep’ tenen, doryasenedi, ne kunkamnai 
dubenkamsene.” 



Uda, ne Yohanesda teka tenepsa tep, sun du bo 
utopu kusenune. Tonda, sun cap, ne cap teka 
tenepmupka deiki, Yesusdi taleserepa, er 

cap dipru dukdongopra 
kupedi, er pel dopepa, 

                                                       yuk mali nengdi ikin 
                                                       keca nun nong deiki 
                                                    weika di derisenunge. 



Derisengepa, kange mun kange kuserya peda, 
tamna gum, pio pe deipra, dipru bouna di er pel 
tupa donupe. Sun pe, ne peda amsepu 

kunupe. 



Uda, Allah er upu cap, Yesusdi tek sisi peramseu 
upu cap, dopra peteremamsa tep nengeda, 
ateng kouprapneidi, laut mokon di

sekdongomu mutu, me 
dum-dumai, er si Pulau

                                                            Patmos mutu
                                                        deipneipa, kuramsi.



Upeipneupa, adipapu Allah er Lek Sambaladi ne kange 
dipru cap, ne nong cap talepneua deiki di, akeca yuma 
epsi. Im deiki dinin, ne urasin tarada, ila deiyo ngebo 
bungna keca er sida tahkta kwamupa, adeiki di tenpu 
ila ngebo bukmaupa, epsi. 



Amut gekepsi dingeda, adipapu tenpu mut ton 
penmaipa, gekepsi. Ada gam kure keca yala-yala 
yuma, im deiki kurenge cap, tuai 
mutu kurenge cap, laut mokon 
deikinge cap, laut mokon pumbon 
kurenge cap, tuai mutu amutara 
kurenge cap, tenpu peda tamna 
gum, sun 
yumadi amut 
penmaipa, 
gekepsi. 



Amut penmai upuda, ake. “Ila nimi deiyo ngebo bungna 
keca deiki bungre ngebo Allah cap, Domba Mi Utopu 
Ngebo cap tep, nun gam kupe keca 
yumadi, sun butene tep, ‘Sunda 
pio telepe,’ pepra, gispal dopra 
sun si pio eremkamepe.” 



“Si eremna keca yuma cap, ila puto weik kure 
keca yuma capda, sun deikipu pio kunkamre. 
Ange yumada, ukutaru di dipra, 
doryankamre taru neitamai 
yumada, sun deikipu apio 
kunkamre,” pepra mut 
penmaipa gekepsi.



Allah im deiki tara neitamai di, ila ati arum ukupunge er 
sida, Yerusalem Baru dokotepupa, 
kwereryakanmaupa, epsi. Yerusalem Baru neitamaida, 
mali keca tenpu peda men kuramudi, leknapu kwamu 
ati arum kupmaupa epsi. Ukupmantoda nimidi, ‘Nun 
tara ner 
dopkur’ tenen, 
akaber ner er 
nong deiki pio 
urasin telep opkal 
cap, kwerya keca 
cap weika di 
ketenepra 
kemdiramengtopu, 
Yerusalem Baru ati . . . 



. . . arum ukupunge yumada, urasin pio teleppu 
kupupa, epsi. Epsipa, Allah er ila bungna keca 
damai, tenpu ngebodi aupu pepu. “Ukutaruda, Allah 
er pio kunkamraida, er cap, nimi cap, kikiman pio 
kunkamenge. Gam tupa kunge nesala yumada, Allah 
er nyapu sisa 
kunkamenge. 
Allahdi anesala 
yuma tep talerepa, 
sundi, ‘Nun Nai’ 
tenen, Allah er sipu 
pio eremkamenge. 
Allah erda, sun cap 
kikiman kunkamenge.”



Akeca yuma kael kepsidi, amalaikat ngebodi 
benbenepneupa, akati arum neitamai embaramre me, 
Gam Kuna Deiyo Me embanmaupa epsi. Ameda, buya 
gum, pio telep yo mepu embaramu cadi, ame 
neitamaida men kunukmaupa epsi. Ame bungnada, 
Allah cap, Domba Mi Utopu Ngebo cap, sun ila nimi 
deiyo neng bungna keca deiki bungrerungai di
                                  embarure. 



Ange utopu, keteng dirin cap, ware dirin cap, ‘Adirin 
deipsetupa eptepe’ tenen, putarepa, pio men 
tenenunge. Allah er pe dirineda, pio weik kurura cadi, 
im deiki kunkameng nesalada, yuk dirin keca ton men 
putarure. 



Tonda, Domba Mi Utopu Ngebodi, er pe dirin weik 
kurepa, akati arum neitamai yuma, weik dirin utopu 
kunkamra cadi, keteng cap, war capda, ukupu im deiki 
men kurure.



Yuma taru yumada, mali keca tenpu peda, akati arum 
Yerusalem Baru neitamai pio men duyankamenge. 
Tonda, mali kunge nesala cap, 
mok keca talepra kunge 
nesala cap, akati arum 
neitamai pio men 
wengyakankamenge. 



Amutu neitamaida sun mali kunge nesala men 
yanmanto dinin, Domba Mi Utopu Ngebodi talere 
buku, Gam Kunkameng Nesala 
Si Sengna Buku, abuku 
neitamai sun si konum 
sekeiamu nesalapuda, 
sundi Yerusalem Baru 
mutu wengyangedi, 
akati neitamai pio 
akunkamenge. 
Ne Yohanesdi pepne.



“Allahdi anesala yuma tep, kange mun keca yuma 
gum kupra deiprepa, pio teleppu kunkamenga cadi, 
kange di ton cap pio men engenkamenga tep, sun asi 
me kiliptapredi, engena gum kupra 
deipkamre. Pumun taru kuramu keca 
yuma, konum gum kupmara tep, dena 
cap, nimi depnepa engena cap, kange 
mun kupserya tep, engena cap, pu 
jeserya deiyo keca yuma cap, amali 
keca yumada, pio gum kupmara cadi, 
kange di ton cap pio men kunkamre,” 
Allahdi upepupa, gekepsi.



Doryankamre taru neitamai yumada, Allahdi, ‘Akecada 
ne song,’ tenerur kecada pio men kunkamre. Allahdi 
nimi wenemna tep, ketenem din kecada, amutu pio 
men kunkamre. Akati arum neitamaida, Allah cap, 
Domba Mi Utopu 
Ngebo cap, sun ila 
bungna keca deiki 
bungrengedi, sun 
butene di akeca 
yuma cap, 
amutu yuma 
cap, talepra ila 
deiyo neng pio 
kunkamrenge. 



Akati arum neitamai kunkameng nesala yumadi, Allah 
er amutara bukra, er pel teppu pio melipra 
donkamenge. Allah er nyapu yumadi, er urasin, sun pe 
asuru di dinkamenge. Sun aso deiki Allah er si 
sekeipkamre. 



Dipetepsipa, sun konum deami nesala mambul neng 
pe, mambul gum neng peda yakanmaipa, epsi. Sun 
yuma aila kurun bungna keca urasin tara 
tengyakanmaipa, im deiki tara kure buku-buku yuma 
tepra deipi. Tonda, tenpu buku, er sida 
Gam Kunkameng Nesala Si Sengna Buku 
ton tepra deipmaipa epsi. 



Abuku neitamai sengami upu yuma dipetepipa, sun 
konum deami nesala yumada, sun gam tupa kurami 
taru akeca-keca yuma kuramitopu, sekra deriramya 
cadi, abuku sekeiamya neitamai akwamutopu, sun 
konum deami nesala yuma tep, upu 
lepsisikra bokeipudi, wenepu. Ware nesala 
do yuma, Allah er buku si, Gam 
Kunkameng Nesala Si Sengna 
Buku neitamai, sun si 
men kwamu nesala 
yumada, adipapu 
anesala dopropidi, uku 
deipupa, uku pio jeramre 
mokon neitamai dokotepipa, 
ne Yohanesdi epsi.



“Allah er Lek Sambala cap, tonda Domba Mi Utopu 
Ngebodi, er dopkamre ner utopu nesala, sun teka 
tenenge nesala cap, sun yumadi ne tep, ‘Yarume,’ 

pepra moronenunge.” 



“Aupu gekepmengedi, teka tenenung nesala yumadi 
ne tep, ‘Yarume,’ pepra moronenunge. Ware nesala 

do yuma, gam kuna deiyo me tep putare nesala 
yumada, ne damai yakana telepe.” 



“Tonda, ‘Uo, ameda dopra jeptepe’ tenen, pio 
putarepa, dipru engenung nesala yuma tep, nedi 
gam kuna deiyo me, kunumna gum talipu gwepra 

karenuna cadi, ame putare nesala yumadi, gam kuna 
deiyo me doryakana telepe pua.”



Allahdi teka tenena nesala yuma tep,   
     gam pio kupra deipkamsera deiyoda   
 pepkusene. Ada, Allahdi nesala ban-ban 
     yuma tep, bicau teneamseudi, dipru 
       weika di kareamseua tep, er Mi 
          Sisa tenpupu kuramu dinin, 
            tuai nesala lyemna tep 
                    karepseue. 



Ada, ‘Ware nesala do yuma, er Mi Sisa 
tep, teka tenepmengopda, pio men 

depkameng dinin, gam kuna deiyo keca 
karepnepa, pio gam kunkameng’ 

tenen, er mi tenpu karepseue.



Roma 3:23 Nesala ban-ban yumada utotopu kunupe. Allah 
er tenpupuda mali keca tenpu pe men kuredi, pio 
dumsisipu kuretopu men kunupe. Nunda er upu 

yaniptapmepedi malipu kunupe. Allah pio telep kupra 
kuretopu, men kunupe. Nunda dumsisi men kupmanto 
nesala kunupe. Atep tuai mutu kupe nesala yumada 

kikiman utopu lyemserure.

Roma 6:23 Angeda tali men pepsene. Deiyoda pepkusene. 
Ada, nundi menenga keca dorona tep, pel dopmepepa, sun 

pel deiyo nengdi menenga keca, co bo karesenungtopu, 
mali kun kecapu tenepra, pio malipu kupbaramepyopda, 

sirya taruda depkamepe. Depmepyopda, Allah cap kikiman 
pio men kunkamepe. Dinino, Allah bicau teneseredi, er 
kange dipu tali karesere kecada, pepkusene. Ada, nun 
Deiyo Ngebo Yesus Kristus cap, dipru dukdongopseua 

deiki di, sirya taruda gam bukra deipserepa, Allah cap pio 
gam kunkamepe.



Ibrani 9:27 Uda, Allahdi nimi tuai nesala yuma 
teneamseutopu kunkamepe. Ada, gam kuramepyanen, 
tenpu taru di konum depmepyopda, amendada, Allahdi, 

nun tuai nesala yuma tep, “Ange telepe, ange mali,” pepra 
upu lepsisikra bokeipseredi, wenepkamsere. 

Efesus 2:8,9 Allah er kange dipapu lyepseue 
pepmasenada, tali tep men pepsene. Deiyoda ake. Sundi 
Allah tep, konum teka tenepruma deiki di, Allah er kange 
deiki dipapu lyemserure. Angeda, sun telep pel dopra, 

dumsisi kuruma deiki di men lyemserure. Ange pio gum 
dinin, Allah er kange dipapu bicau tenepseudi, lyepseue. Er 

kange dipapu lyemserurada, ‘Mesum dipapu teka tenena 
deiyo keca karenepa, anesaladi teka tenepnetenge’ tenen, 

karepseudi, kange deipra lyepseue. Ange utopu 
ton tupa kuserure. 



Nunda telep pel doramupka deiki di men lyepseua tep, 
ware ngebo do yuma, sundi, “Gume, ne telep pel doramsa 

deiki di, Allahdi lyepneue,” pepra gemena upu men 
peptenge. Ada men pepmanto keca tepa. 

Roma 10:9,10 Aupuda, pepkusene. Ada, sun pe upu deiki 
cap, sun pe sipyal deiki cap dipapu, “Yesusda tek sisi nun 

Ila Deiyo Ngebo kurure,” pepra, tenimtona gum dipapu, 
katuai di pepmum dinin, sun kange dipru neitamai di, 

‘Yesus konum depu dinin, Allahdi Yesus tep tek sisi ka 
tamupra gam bukra deipu’ tenen, teka tenepmumnyopda, 
konuma, tek sisi Allahdi lyepkamsere. Angeda tali tep men 

pepsene. Gume. Deiyoda ake. Ada, sun kange dipru 
neitamai teka tenepmumnyopda, Allahdi sun tep, “Sunda 

dumsisi nesala kununge,” pepra, er kange 
dipapu telep kemdiserure. 



Tonda, sun pe upu deiki cap, sun pe sipyal deiki capdi, 
“Yesusda nun Deiyo Ngebo kuserure,” pepra nimi gekenai 

di, katuai pepmumnyopda, Allahdi lyemdoserure. 

Yohanes 3:16,17 Allahdi teka tenena nesala yuma tep, 
gam pio kupra deipkamsera deiyoda pepkusene. Ada, 

Allahdi nesala ban-ban yuma tep, bicau teneamseudi, dipru 
weika di kareamseua tep, er Mi Sisa tenpupu kuramu dinin, 

tuai nesala lyemna tep karepseue. Ada, ‘Ware nesala do 
yuma, er Mi Sisa tep, teka tenepmengopda, pio men 

depkameng dinin, gam kuna deiyo keca karepnepa, pio 
gam kunkameng’ tenen, er mi tenpu karepseue.

Angeda tali tep men pepsene. Allahdi er Mi Sisa dopra, tuai 
nesala kunupai dokotepseua deiyoda, ‘Erdi tuai 

nesala yuma tep, wenepra poptapkamre’ 
tenen, men dokotepseue. 



Ange gum dinin, Allahdi, ‘Ne Mi dokotepnepa, nimidi er tep 
teka tenepmenga deiki di, nesala ban-ban yuma neitamai 
di nesala weik lyepkamne,’ teneamudi er mida, tuai nesala 

kunupai dokotepupa, nun damai yaue.

1 Yohanes 5:11-13 Allahdi er Mi Sisa tep, lap pepra 
karepseu upuda ake. Allahdi pio gam kuna deiyo keca 
konum karepsue. Agam kuna deiyo kecada, er Mi Sisa 

Yesus deiki dipu kareserure. Allah er Mi Sisa Yesus teka 
tenepra talere ngeboda, gam pio kunkamre. Allah er Mi 

Sisa Yesus teka tenena gum di, Yesus men talere 
ngeboda, gam pio men kunkamre. Ato ngeboda, nong yopu 
kurura tep, Yesus er cap kikiman gam men kunkamrenge.

Uda sunda, ‘Allah er Mi Sisa teka’ tenen, talepra kurum 
nesalada, ‘E, nunda tek sisi gam pio kunkamepe’ tenen, 
‘Kange bongtona gum di, tek sisi kael keprumudi, dipru 

dimpepra kunkamrum’ tenen, ne Yohanesdi sun 
tep, aupu sekeipsene. 

